
ముఖుం గావించి యీప్రశ్న సకలగుణవిశిష్టసార్వభౌమవిషయకంబై యున్న

దైనను సార్వభౌమమాత్రంబునందు నీయడుగంబడిన ప్రశస్తగుణసంపత్తి

యంతయు సంభవింపనేరదు సకలజగద్రక్షణార్థంబు మనుష్యరూపంబున నవ

తీర్ణుం డైన పరమపురుషునందు సులభం బగు దైవయోగంబున దద్గుణకీర్త

నంబు లబ్ధంబయ్యె నని ప్రహృష్టుండై ప్రాచేతను నవలోకించి నీచేత గీర్తితంబు

లైన యీవీర్యాదిగుణంబు లన్నియు దుర్లభంబు లేతాదృశప్రశస్తసమస్త

గుణవిశిష్టుండైన మహాపురుషు నిశ్చయించి చెప్పెద నట్టిపురుషు నాకర్ణింపు

మని యిట్లనియె.

నారదుఁడు వాల్మీకికి శ్రీరామకథ నెఱింగించుట

	మ.	
మతిమంతుండును నీతిమంతుఁడును శ్రీమంతుండు సర్వజ్ఞుఁడున్

ధృతిమంతుండును వాగ్మియున్ వశియు విద్విడ్వర్గసంహర్తయుం

ద్యుతిమంతుండు గుణోన్నతుండు నియతాత్ముండు న్మహావీర్యుఁడున్

హితుఁడు న్రాముఁ డనంగఁ జెన్నలరు న య్యిక్ష్వాకువంశంబునన్.

	సీ.	
వెడఁదకన్నులవాఁడు విపులాంసములవాఁడు రాకేందుబింబవక్త్రంబువాఁడు

కంబుకంఠమువాఁడు ఘనలలాటమువాఁడు రమణీయమృదుకపోలములవాఁడు

పీనవక్షమువాఁడు పృథునితంబమువాఁడు సముదగ్రచారుమస్తకమువాఁడు

దివ్యదేహమువాఁడు దీర్ఘబాహులవాఁడు కమనీయశుభలక్షణములవాఁడు



	 







	తే.	
ప్రబలచాపంబు మూఁపునఁ బరఁగువాఁడు, శ్యామవర్ణంబువాఁడు ప్రశస్తగూఢ

జత్రుదేశంబు గలవాఁడు సమవిభక్త, సముచితమనోజ్ఞసుందరాంగములవాఁడు.

	వ.	
మఱియు వృత్తపీవరబాహుండును గామాదివికారరహితుండును గజసింహ

గతిసదృశగమనుండును షణ్ణవత్యంగుళవిగ్రహుండును నిర్ణిక్తేంద్రనీలవర్ణుం

డును శ్రవణమాత్రంబున శత్రుహృదయవిదారకత్వంబుచేతఁ బ్రశస్తపౌరు

షుండును సర్వోత్తరావయవసౌభాగ్యయుక్తుండును సాముద్రికశాస్త్రోక్తమంగ

ళాయతనసర్వలక్షణలక్షితుండును శరణాగతరక్షణరూపధర్మజ్ఞుండును సత్యప్ర

తిజ్ఞుండును బ్రజాహితకరణతత్పరుండును నాశ్రితరక్షణముఖ్యయశుండును సర్వ

విషయజ్ఞానశీలుండును బాహ్యాభ్యంతరశుద్ధియుక్తుండును నాశ్రితపరతంత్రుం

డును బిత్రాచార్యవినీతుండును నాశ్రితరక్షణచింతాభిరతుండును జగద్రక్ష

ణార్థంబు ప్రజాపతితుల్యత్వంబును నవతీర్ణుండును నఖండితైశ్వర్యసంపన్నుం

డును సకలలోకసముద్ధరణపరిపోషణశక్తియుక్తుండును నాశ్రితజనవిరోధినిషూ

దనుండును బ్రజల కరిష్టనిరసనపూర్వకంబుగా నభీష్టప్రాపణకర్తయు వర్ణా

శ్రమధర్మపరిపాలకుండును శరణాగతపరిపాలనరూపస్వధర్మరక్షకుండును యజ

నాధ్యయనదానాది స్వధర్మపరిపాలకుండును నాశ్రితబాంధవాది జీవలోకంబు

		 ఈ పేజీలో చివరి మార్పు 8 ఫిబ్రవరి 2023న 06:31కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

